
Konjic, 13.12.2017. godine 

Broj: 02/S/17 

 

ZAPISNIK 

SA XVII. REDOVNE SKUPŠTINE  

UDRUŽENJA INŽENJERA I TEHNIČARA ŠUMARSTVA FEDERACIJE BiH  

 

Održane u sali Privredne komore FBiH u Sarajevu 13.12.2017. godine, sa početkom u 11,00 sati. 

Prisutno je bilo 43 (četrdesettri) delegata, a odsutno 22 (dvadesetdva) delegata uz prisustvo 17 

(sedamnaest) gostiju. 

Predsjednik Skupštine je nakon obavjesti utvrdio da postoji kvorum za njeno održavanje, te je upitao 

delegate da li imaju pitanja vezana za rad Udruženja u proteklom periodu. 

Pošto nije bilo pitanja, Skupštini je predložio sljedeći 

 

DNEVNI RED 

 

1. Razmatranje i usvajanje zapisnika sa XVI. Redovne Skupštine Udruženja. 

2. Razmatranje i usvajanje Izvještaja Odbora za dodjelu priznanja Udruženja i donošenje Odluke o 

dodjeli priznanja Udruženja zaslužnim pojedincima i kolektivima. 

3. Dodjela priznanja Udruženja zaslužnim pojedincima i kolektivima. 

4. Razmatranje Prijedloga Zakona o šumama FBiH i usvajanje Odluka i zaključaka po istom. 

5. Razmatranje i usvajanje prijedloga Odluke o kupovini poslovnih prostorija za potrebe Udruženja. 

6. Tekuća pitanja. 

 

Predsjednik Skupštine je stavio dnevni red na razmatranje, te pošto nije bilo diskusije na predloženi 

dnevni red, Skupština donosi sljedeći 

 

ZAKLJUČAK 

 Jednoglasno se usvaja predloženi dnevni red XVII. Redovne Skupštine Udruženja uz dopunu 

dnevnog reda pod tačkom 6. a) Informacija po pitanju šteta na šumskim ekosistemima usljed 

djelovanja olujnog vjetra 10. i 11. decembra 2017. godine i pod tačkom 6. b) Informacija o izradi 

novog Zakona o reprodukcionom materijalu. 

 

Ad. 1. Predsjednik Skupštine je zvanično otvorio XVI. Redovnu Skupštinu Udruženja, te je po 

Poslovniku o radu Skupštine Udruženja predložio za Radno predsjedništvo Skupštine sljedeće delegate: 

prof.dr.sc. Jusuf Musić - člana, Mirhana Tuzlaković, BSc šum. - člana i Refika Hodžića - predsjednika 

Radnog Predsjedništva, a za zapisničara Azera Jamakovića, dipl.ing.šum., te je nakon iznešenih 

prijedloga, Skupština donijela sljedeći 

 

http://www.usitfbih.ba/
mailto:info@usitfbih.ba


 

 

 

 

 

 

UDRUŽENJE INŽENJERA I TEHNIČARA ŠUMARSTVA FEDERACIJE BOSNE I HERCEGOVINE 
ŠUMARSKO UDRUŽENJE FEDERACIJE BOSNE I HERCEGOVINE – UŠIT FBIH 

FORESTRY ASSOCIATION OF FEDERATION OF BOSNIA AND HERZEGOVINA 

T.R.N.: 1011010000430716  -  Privredna banka Sarajevo 

ID: 4200201050000; P.B.: 01078773 

 

 

Sarajevo, ul. Zagrebačka  br. 20,  www.usitfbih.ba ;  tel./fax: + 387 33 81 24 48,   e-mail: info@usitfbih.ba 

ZAKLJUČAK 

 Jednoglasno se usvaja prijedlog Radnog predsjedništva i zapisničara XVII. Redovne Skupštine 

Udruženja. 

 

Ad. 2. Skupštini su se sa pozdravnim riječima, te željama za uspješnim radom Skupštine, obratili kako 

slijedi: prof.dr.sc. Ahmet Lojo i prof.dr.em.sc. Vladimir Beus. 

 

Predsjednik Udruženja je izrazio zadovoljstvo povodom dodjele priznanja, odnosno prijedloga Komisije 

za dodjelu priznanja zaslužnim pojedincima i kolektivima, te je pitao prisutne da li imaju neke 

primjedbe ili nešto da dopune?  

Pošto nije bilo nikakvih komentara i dopuna, Skupština donosi sljedeću 

 

ODLUKA 

 Jednoglasno se usvaja prijedlog Komisije za dodjelu priznanja Udruženja zaslužnim pojedincima 

i kolektivima kako slijedi: 

 

POVELJA UDRUŽENJA 

 

1. Generalna direkcija za šumarstvo Republike Turske 

 

PLAKETA UDRUŽENJA 

 

1. Konrad Pintarić 

2. Vladimir Beus 

3. Osman Kahveči 

4. Ismail Belen 

5. Srednja škola za okoliš i drvni dizajn Sarajevo 

 

ZAHVALNICA UDRUŽENJA 

 

1. Omer Bašić 

2. Ferid Rahmanović 

3. Ševko Draginović 

4. JP Bosansko-podrinjske šume  

5. Smail Karović 

6. Ljubo Rezo 

7. Turska agencija za saradnju i koordinaciju - TIKA Office Sarajevo 

 

POČASNI ČLAN 

 

1. Florijan Glavočević 

 

Ad. 3. Predsjednik Skupštine je zamolio predsjednika Udruženja da dodjeli priznanja zaslužnim 

pojedincima i kolektivima, te je to i učinjeno sljedećim  

1. Posthmno Konrad Pintarić – uručeno sinu dr. Branku Pintariću koji je poklonio Udruženju 

arhivski materijal za potrebe Udruženja, 

2. Vladimir Beus, 

3. Srednja škola za okoliš i drvni dizajn Sarajevo – uručeno direktoru prof. Muamer Muratović, 

4. JP Bosansko-podrinjske šume – uručena direktoru dr.sc. Kenanu Kanliću, 

5. Posthumno Smail Karović – uručena supruzi Elmi Karović, 

6. Turska agencija za saradnju i koordinaciju - TIKA Office Sarajevo – uručeno zamjeniku 

direktora, 

7. Florijan Glavočević. 

 

Predsjednik Skupštine je upoznao prisutne da će priznanja koja nisu uručena, biti uručena na narednoj 

redovnoj Skupštini Udruženja. 

 

 

Ad. 4. Razmatranje Prijedloga Zakona o šumama FBiH i usvajanje Odluka i zaključaka po istom – po 

ovoj tačci dnevnog reda informisao je predsjednik Skupštine istakavši da se Nacrt zakona i Prijedlog 

Zakona razlikuju dosta i da se u prijedlogu Zakona pojavljuju članovi koji se nisu spominjali u javnoj 

raspravi. Poglavlja koja tretiraju gospodarenje nisu adekvatno rješena, a ponuđena rješenja Udruženja 

nisu općenito usvojena u Prijedlogu Zakona. Nakon uvoda predsjednik Skupštine je stavio tačku 

dnevnog reda na raspravu. 

Predsjednik Udruženja je istakao da je FMPVŠ usvojilo naše primjedbe na prijedlog Zakona o šumama 

FBiH, samo vezano za terminologiju. Ono što je manje važno je usvojeno, a ono što je bilo bitno za 

struku, to nam nije usvojeno. Dalje se osvrnuo na pojedine dijelove Zakona o šumama FBiH, koji su 

vrlo loše urađeni, kao i na Šumarski program FBiH koji još nije usvojen, a koji je strateški dokument i 

abeceda struke. 

Kemo Kadrić je naglasio da se osjećao prozvanim, ali kako je istakao, nije vidio raspravu o Zakonu o 

šumama FBiH. Sa nekim rješenjima se ni ministarstvo ne slaže. Istakao je i problem ne provođenja 

zakona, te je naglasio da i Udruženje može pripremiti prijedlog zakona i staviti ga u proceduru putem 

poslanika u Parlamentu.  

Jasmin Mujić podržao je primjedbe koje je iznio predsjednik Udruženja. Istakao je problem Zaštićenog 

pejzaža Konjuh, gdje se u Prijedlogu Zakona ostavlja mogućnost ovoj ustanovi da vrši sječu i izvoz 

šumskih drvnih sortimenata.  

Nakon diskusije, Skupština jednoglasno usvaja sljedeće 

 

ZAKLJUČKE 

 UŠIT FBiH, izražava svoju zabrinutost zbog: 

 

1. Ne postojanja Zakona o šumama FBiH od 2009. godine,  

2. Ne usvojenog Programa razvoja šumarstva FBiH,  

3. Ne usvojenih rezultata Druge inventure šuma na velikim površinama Bosne i Hercegovine, 

implementirane u periodu 2006. - 2009. godine i 

4. Trenutnog lošeg stanja u oblasti šumarstva u FBiH. 

 

 UŠIT FBiH, traži od Vlade FBiH, Parlamentarne Skupštine oba doma Parlamenta FBiH, da 

pristupe ozbiljno u donošenju Zakona o šumama FBiH, poštujući Zakon o radu, prava radnika, 

norme iz oblasti šumarstva bez drugih normi, koje bi bile na štetu šumskog ekosistema. 

 

 UŠIT FBiH, traži da se Prijedlog Zakona o šumama FBiH povuće iz  Parlamentarne procedure i 

isti vrati predlagaču (Vladi FBiH) na doradu, popravku spornih članova koji su u suprotnosti sa 

normama iz nauke, prakse iz oblasti šumarstva u BiH i EU. 

 

 UŠIT FBiH traži da se u doradu Prijedloga Zakona o šumama FBiH uključi struka, sve interesne 

skupine, u prvom redu Šumarski fakultet Univerziteta u Sarajevu, Udruženje inženjera i 

tehničara šumarstva Federacije Bosne i Hercegovine, Hrvatsko šumarsko društvo BiH, 

Samostalni sindikat šumarstva drvoprerade i papira Bosne i Hercegovine i drugi, kako bi se 

uspostavile norme koje zadovoljavaju principe održivog gospodarenja i kako bi se uspostavila 

potrajnost gospodarenja šumama. 

 

 Zadužuje se Upravni odbor UŠIT FBiH da navedene zaključke i obrazloženje zaključaka dostave 

na slijedeće adrese: Vlada FBiH, Parlament FBiH – Predstavnički dom, Parlament FBiH – Dom 

naroda, Predsjedniku kluba SBB BiH, Predjedniku kluba SDP BiH, Predjedniku kluba DF BiH, 

Predjedniku kluba SDA BiH, Predjedniku kluba HDZ BiH, HSS, HKDU BiH, HSP dr. Ante 

Starčević, HSP Herceg Bosne, Predjedniku kluba HDZ 1990 BiH, Predjedniku kluba BPS- Sefer 

Halilović,  Predjedniku kluba Stranka za BiH. 

Ad. 5. Predsjednik Udruženja je istakao da je predsjednik Skupštine stavio ovu tačku dnevnog reda, iako 

smo od ranije imali odluku po ovom pitanju, ali svakako ako se steknuuslovi i kontinuirano finansiranje 

uz uštede, možemo ući u neku finansijsku konstrukciju za realizaciju ovog prijedloga.  

Nije bilo disksuije po ovoj tačci dnevnog reda, te Skupština Udruženja sa jednim glasom „PROTIV“  

usvaja sljedeću 

 

ODLUKU 

 Odobrava se nabavka poslovnog prostora za potrebe Udruženja do 120.000,00 KM, sa ciljem 

funkcionalnijeg djelovanja Udruženja, uz mogućnost podizanja kredita za te potrebe u iznosu do 

60.000,00 KM. Zadužuje se Upravni odbor Udruženja za realizaciju ove Odluke. 

 

 

Ad. 6. a) Informaciju po pitanju šteta na šumskim ekosistemima usljed djelovanja olujnog vjetra 10. i 

11. decembra 2017. godine iznio je predsjednik Skupštine, a pošto nije bilo diskusije po ovoj tačci 

dnevnog reda, Skupština Udruženja jednoglasno usvaja sljedeći 

 

ZAKLJUČAK 

 Skupština traži od subjekata koji koriste, upravljaju i kontrolišu radove u šumama, da po pitanju 

sanacija šteta u šumama od vjetra, iznađu model brzog djelovanja i sanacije u ovakvim 

situacijama. 

 

Ad. 6. b) Informaciju o izradi novog Zakona o reprodukcionom materijalu iznio je predsjednik 

Skupštine istakavši da je FMPVŠ formiralo radnu grupu za izradu Zakona o reprodukcionom materijalu, 

te je skrenuo svima pažnju da pročitaju navedeni radni-polazni materijal, jer ima određenih nedostataka.  

Pošto nije bilo diskusije, Skupština Udruženja jednoglasno usvaja sljedeći  

 

ZAKLJUČAK 

 Zatražiti od svih ŠPD-a i drugih institucija da se uključe u izradu prijedloga Zakona o 

reproduktivnom materijalu sa komentarima i prijedlozima, kako bi se otklonili svi nedostaci na 

poneđenom materijalu. 

 

 

Skupština je završena u 12,45 sati. 

 
            Zapisnik vodio  Predsjednik Skupštine 

 

Azer Jamaković, dipl.ing.šum. Refik Hodžić, dipl.ing.šum.  

